
					ఈ పుట అచ్చుదిద్దబడ్డది

ఉ. కాలమునం బయస్సులనుఁ గాంచి యొసంగి ప్రజాసుఖంబిడన్

జాలఁ జరించు ప్రొద్దుట నిశ న్విరమించును దీర్ఘదుఃఖ జం

బాల భవాబ్ధి కోడలుసుమా రవి గోవులు భవ్యపావన

త్వాలఘు లవ్వి మీకుఁ బరమాధికతుష్టిని, బుష్టి నిచ్చుతన్.



తా. ప్రొద్దుటనే పాలనిచ్చి, ఆ వెనుక దిక్కులకు మేతకై పోయి సాయంకాలము కాగానే, ఇల్లు చేరు గోవుల వలె, తెల్లవారగానే చైతన్యమును కలిగించి, సాయంకాలము వఱకు లోకమునకు శోభకలిగించి, సంసార సముద్రమును దాటుటకు నావలైన సూర్యుని గోవులు (కిరణములు) మీకు భద్ర మిడుగాక. సంస్కృతమున గోశబ్దమునకు ఆవు అని, కిరణమని రెండర్థములు గలవు.[9] 



ఉ. చేతులు మోడ్చి యౌదలలఁ జేర్చి త్రిసంధ్యల మ్రొక్కువారిక

త్యాతత బంధమోక్షకరణారిక బోధము నంబుజాశఁ 'బ్ర

ఖ్యాతము సేయు నాఁ బరగు కల్మషభేదులు సూర్యు నంశువుల్

ప్రీతిని నిర్వికల్పముగ మీ మది కోరికలిచ్చు గావుతన్.



తా. సంసార బంధములను తొలిగించి మోక్షమునకు మార్గము చూపుచు,పాపములను సంహరించు సూర్యకాంతులు ప్రాతః కాలముననే స్నానము చేసి, సూర్యునికి మ్రొక్కువారికి నెల్లప్పుడు నుల్లాసము గల్పించును.[10]



ఉ. లేవడిఁ బైఁడి సోనలు, లలి౦బతనంబునఁ జేతికఱ్ఱ లా 

త్మావగమంబు దివ్వె సురధామము బోపను బెద్దదార్లు మో

క్షావసనార్ధికిం దనువు ద్వారము సొన్పెడి మంచి బెత్తముల్

ప్రోవును ప్రాతరర్కసుఖరోచులు దుర్వ్యధనుండి మిమ్ములన్,



తా. బీదతనముచే కృశించువారికి బంగారము కురియించుటకు హేతువులై, స్వర్గధామము చేరుటకు రహదారులై, కామ క్రోధాదులను జయించి తపస్సు చేయు యోగులకు ముక్తిద్వారమునకు వేత్రహస్తు లైన ప్రాతఃకాల భానుశాంతులు మీకు భాగ్యదము లగు గాక.[11]

		 ఈ పేజీలో చివరి మార్పు 21 ఏప్రిల్ 2023న 11:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

